
Peyk radionaviqasiyasının öyrənilməsi prosesində mütləq naviqasiya peyklərinin hərəkəti və müxtəlif naviqasiya ölçmələrinin yerinə yetirildiyi koordinat sisteminə dair ilkin anlayışlar və biliklərin mənimsənilməsi vacibdir. GPS naviqasiya – hərəkət edən obyektin koordinatlarını bir neçə metr dəqiqliyi ilə müəyyən etməyə imkan verən peyk naviqasiya sistemi kompleksidir. Global Positioning System və ya GPS peyk naviqasiya sistemi ABŞ-da hazırlanmışdır və əvvəlcə hərbi-sənaye kompleksinin ehtiyacları üçün istifadə olunmuşdur. ABŞ hökuməti 1 may 2000-ci il tarixində GPS sistemindən istifadə etmənin xüsusi tələblərini ləğv etdi və vətəndaşların bu texnologiyadan istifadə etməsi mümkün oldu. GPS naviqasiya , həm də, əhəmiyyəti az olmayan, digər üstünlüyə malikdir. Obyektin dəqiq koordinatları məlum olarsa, onda dispetçer və ya bort kompüteri lazım olan istənilən nöqtəyə qədər olan optimal marşrutu asanlıqla hesablaya bilərlər. Beləliklə, təyyarələrdə ki GPS naviqasiya yükdaşımaları effektiv təşkil etməyə, fəaliyyəti koordinasiya etməyə imkan verir. GPS naviqasiya, həmçinin, həm quruda, həm də dənizdə və ya azmış turistlərə vaxtında yardım göstərmək üçün istifadə edilə bilər. 

GNSS əsasən iki sistemdən GPS (ABŞ) və GLONASS (Rusiya) ibarətdir. Yerin istənilən nöqtəsində görünən GNSS naviqasiya peykləri fasiləsiz olaraq yüksək dəqiqlikli ölçü siqnallarını göndərir. Belə bir hiss yaranır ki, bizim planetin ətrafında koordinat-zaman informasiya sahəsi mövcuddur və Yer səthi üzərində istənilən istifadəçi xüsusi qəbuledicinin köməyi ilə özünün mövqe koordinatlarına (fəza koordinatlarına) və zamana dair məlumatları qəbul edə bilər.

Naviqasiya məqsədləri üçün peyk naviqasiyasının əsas inkişaf və təkmilləşdirmə istiqamətlərindən biri QLONASS və GPS sistemlərinin birgə istifadəsidir yəni, vahid qlobal peyk naviqasiya sisteminə (GNSS) keçiddir. Bu prosesin əsas məqsədi naviqasiya ölçmələrinin dəqiqliyinin və etibarlığının (xidmət fasiləsizliyi və tamlıq)  artırılmasıdır. 
Wide Area Augmentation System (WAAS), Federal Aviation Administration (FAA) tərəfindən birdən çox GPS sistemini axtararaq alınan, hesablanan mövqenin (obyektin yerləşidiyi yerin kordinatlarının) düzgünlüyünü, tamlığını və istifadəliyini yaxşılaşdırmaq məqsədiylə inkişaf etdirilmiş bir sistemdir. WAAS, hava nəqliyyat vasitəsilərinin hərəkətlərinin hər mərhələsində (xüsusilə həssas enişlərdə) GPS sistemini istifadə edə bilmələri məqsədiylə nəzərdə tutulmuşdur.

Qeyd etmək lazımdır ki, aviasiya ölçmə sistemləri üçün yüksək dəqiqlikli çeviricilərin işlənilməsi prosesində bir-birinə əks olan bir sıra tələblərin ödənilməsi zərurəti ilə əlaqədar olan çətinliklər yaranır. Onlara minimal dəyərdə, qabaritlərdə, kütlə və yüksək istismar etibarlılığında dəqiqliyi və əngələdavamlılığı aid etmək olar.
Bort ölçmə sistemlərinin digər xüsusiyyəti bort avtomatlaşdırılmış naviqasiya komplekslərinin müxtəlif vericilərindən daxil olan siqnalların kompleks emalının zəruri olmasıdır. Bu sistemlərdə müxtəlif asılı olmayaraq fəaliyyət göstərən vericilərdən daxil olan giriş naviqasiya verilənlərinin statistik emalı nəzərdə tutulmuşdur. Bu məqsədlə hər bir vericinin göstərişinin və fəaliyyətinin kəsilməz avtomatik nəzarəti aparılır.

